
GAUTENG DEPARTMENT OF EDUCATION

SENIOR CERTIFICATE EXAMINATION


ISINDEBELE ILIMI LOKUTHOMA

IZINGA ELIPHEZULU

(Iphepha Lesibili)

ISIKHATHI: 3 ama-iri


AMAMAKSI: 105



YELELA

· Leliphepha lineengaba ezinthathu.  Isigaba A, B no C.

· Isigaba A, sinemibuzo emine, mibili yenovela namibili yeendatjana.  Khetha MUNYE kwemine uphendule ngawo.

· Isigaba B no C sinemibuzo emibili ngasinye.  Khetha umbuzo MUNYE kwesinye nesinye isigaba uphendule ngawo.

· Phendula imibuzo emithathu nasele iyoke.  Mibili emide namunye omfitjhani nanyana MIBILI emifitjhani NAMUNYE OMUDE.

· Ungaphenduli imibuzo emibili kusigaba sinye

· Ohlolwako uyokuthola imitlomelo nakabeka imibono ngendlela ehle nenembako.

ISIGABA A

Kilesisigaba kufuze uphendule umbuzo munye tere.

UMBUZO 1

INOVELA
Amabatha : B.D. Masango
1 1
Ngokungeqi ikhasi ELILODWA, ngabe indaba amabatha iyasilandela isakhiwo sokutlolwa kwenovela na?  Wena uthini.

Nanyana

1.2 
Funda indinyana elandelako bese uphendula imibuzo engenzasi.

Athi: “Kwanele.  Kade ungibalabalela nje-ke ucabanga bona

ngiyakwesaba.  Sikima!”  Asikime buthaka uMphikwa ajame

asame ngeboda.  Atjhidele uMjarimani amrarhe emathunjini

kuzwakale anga uphelelwa mumoya uMphikwa.  Uthe lapha 

abuyisa ummoya kwaba ngongaphasi ngongaphezulu.  Kuthe

lapha sele baqalana kwabonakala bonyana uMjarimani ubetheke kabuhlungu ngombana nangu selehla iingazi.

Wathoma ukuqina amandla uMphikwa naye nasele abona

bonyana uzitholele itamati.  Kuthe lapha uMjarimani eqele eqadi ajame aqale uMphikwa, athi: “Heyi uyalinga ukulwa kodwana usengakafiki ekulweni kwamambala.  Ucabanga bona wena ungalwa nami?  Ngifuna ukukufundisela abantu,khona uzakuthi umuntu nakathi uzakubetha ubaleke utjhiye isithunzi sakho.”  Ukhuluma nje uyatjhidela kuye.  Kuthe lapha kungahlala inyawo emathunjini godu kuhlala nesidubulo emlonyeni waduleka phasi uMphikwa.  Kulapho uMjarimani athola khona ithuba lokumgidagida waphelela ngokobana amkape epandla ngesabula.

1.2.1 Bekwenzekani lapha.  Hlathulula ngemitjho emithathu.

1.2.2 Kilendinyana bavezwe njani abalingisi abalandelako: 

(a) uMjarimani

(b) uMphikwa

(c) uBathabile

1.2.3 Yini eyenza bonyana amasokana amabili la alwe.

1.2.4 Ngokubona kwakho bekufanele balwe na?  Veza lokhu ngemitjho emibili.

1.2.5 Kutjho ukuthini lokhu:

a) abuyise ummoya

b) uzitholele itamati

c) ukulinga ukulwa

d) ukubaleka utjhiye isithunzi sakho

e) amsawule ngeempama

1.2.6 Coca, uveze ummongo-ndaba walenovela ngemitjho emihlanu.

1.2.7 Uthini ngesiphetho salenovela na?  Veza lokhu ngemitjho emihlanu.

NANYANA

UMBUZO 2

IINDATJANA
UZangenzani – D.M. Jiyane
2.1
Ingcoco yakho ingeqi ikhasi elilodwa elizeleko.  Coca ngemimongo-ndaba yeendatjana ezilandelako.  Ilifu elinzima kanye ne Valamlungwana.

Nanyana
(3)

(6)

(2)

(2)

(2)

(2)

(2)

(2)

(2)

(7)

(5)

2.2
Funda isiqetjhana sendatjana elandelako bese uphendula imibuzo.


Emzini kaMahlangu uMaridili, kuhlezi amadoda angaba

matjhumi amabili.  Amadoda la ahlezi ngebandla ngombana

kade kunomthunzana owenziweko.  Amalembe egade

bahlakula ngawo isimu kaMaridili abekwe ngaphambi kwe-

sango lebandla.  Hlangana nawo amadoda wejima kukhona

indoda engumakhelwana kaMaridili enguMlayedwa.  Uhlezi

uphethe ekulu izolo uyakhokha.

Kusalindwe uMaridili ngombana ubangenise ngebandla,

wababeka isandla emehlweni wathi uyabuya.  Asikime

uMlayedwa athi: “Madoda akhe nithule nilalele!”  Kuthulwe

ngebandla baqale ngakuye athi: “Niyabona bonyana isikhathi

siyakhamba na?  UMaridili usininde ngebende emehlweni.

Nakhe nabona indoda isimeme ejimeni, siyithande kangaka

kodwana yona isenze nje.  Sekudlule i-awara loke singakatholi

umehliso sikhuphe ukoma.”  Kuvele uMaridili aphethe umjeka

wetlhodlha.  Ahlale phasi msinyazana uMlayedwa abe

mumuntu ongekho bekurareke woke umuntu ongebandla.


2.2.1
Akhe uhlathulule imigomo / imileyo yesingeniso esiyipumelelo 
sendatjana ngokubeka amaphuzu AMANE.

2.2.2 Ngubani umlingisi oqakathekileko kanye nomraro aqalane nawo kilendatjana.

2.2.3 Yini eyenza uMlayedwa ahluke kwamanye amadoda.

2.2.4 Kungebanga liphi lokobana uMlayedwa ahluke kwamanye amadoda.

2.2.5 Uyazisola uMlayedwa ngokuhluka kwakhe emadodeni.  Vuma nanyana uphike.

2.2.6 Hlathulula naka amagama:

(a) itlhodlha

(b) izolo

(c) umehliso

2.2.7 Kutjho ukuthini lokhu.

(a) Ilanga likhupha unomdakana ngemgodini

(b) Ukuninda ngebende ebusweni

2.2.8 Ngemitjho engeqi kwemihlanu akhe uhlathulule ukufaneleka kwesihloko sendatjana kanye nendatjana.

2.2.9 Ngemitjho emihlanu coca, uveze ngesiphetho salendatjana.
(4)

(4)

(2)

(2)

(2)

(2)

(2)

(2)

(2)

(2)

(6)

(5)

ISIGABA B

Kilesisigaba kufuze uphendule umbuzo munye tere.
UMBUZO 3

UMDLALO

Kanti Ngewakabani – N.E. Skosana
3.1
Ummongo-ndaba / Umrabho-ndaba walomdlalo unzinze emasikweni.  Ngokungeqi ikhasi elilodwa elizeleko sekela lombono nanyana uwuphikise.

Nanyana

3.2 Funda isiqetjhana somdlalo esilandelako bese uphendula imibuzo engenzasi.

Dlhamaga :
Tjhe! Nakhu sengipheze ngikhohlwa.  Uthe zimbili izinto eziku-

tshwenyako.  Ngaphandle komuzi wakwaMgidi utshwenywa yini godu?

Ncema :
Dlhamaga, ngikutjelile nje indaba yabantazana bangekosini kwaMabhena abafika lokha wena usaye ekhenemkhulu?

Dlhamaga:
Alo ikutshwenya ngani indaba leyo?

Ncema :
Amafan’ angavuka! Dlhamaga, ungibuza ngombana ungazi bona bathe

ngingasakhomba ndawo? Batjho sengikhonjwe ngekosini?

Dlhamaga :
Nang’ ubaba! Batjho ukhonjwe ngubani ngekosini?

Ncema :
Batjho ngifunelwa indodana yomntanabo lekosi.  Indodana leyo ngile ekuthiwa isirhole.

Dlhamaga :
Baba-ke! Ncema, batjho uyokwenda esirholeni?  Uyasazi?

Ncema :
Engangisibonaphi ntombi kababa?  Awa, batjho sihumile tle.

Dlhamaga:
Sisusela thina! Alo batjho nasihumileko sihumele wena?  Baphelile abantazana ncangekosini bona bangaze bayame iNdubazana beze kwaMhlalukwana?  Ncema, kazi usorhulu uzokuthini mzukwana ezwa indaba le?

Ncema:
Nakho phela okungethusako wena Dlhamaga.  Ubaba uzakuvumela phezulu.  Uyamazi bona uzithanda kangangani iinkomo.  Nakuyiwa ngesibayeni akafuni nokwizwa.

Dlhamaga:
Heyi, usorhulu naye ngokuthanda khulu ifuyo!  Alo uzakuboniswa ngubani ngombana nobaba naye selaziyela kibobamkhulu.  Kazi ubaba yena gade amkgona usorhulu nasele arhagele ngobukhali.

Ncema:
Usonghwana uMrube yena utshwenya ngombana unehliziyo encani.  Unghala msinya.  Mhlamunye ugogo uzambonisa.

Dlhamaga:
Tjhe! Ncema, waphatha indaba kagogo wangikhumbuza indaba enye.

Ncema:

Sekuyini-ke kwanje?

Dlhamaga:
Akhenge utjho bona uMadzela uzakubona ngawe?

Ncema:
Iye, ngitjhwile.  Abe angazi bona bengithi uzakubona ngami ini.  Babake!  Awazi bona ngimesaba kangangani kwanje uMadzela.  Kazi amehlokazakhe la ngizowaqalelwa ngubani?

Dlhamaga:
Zilise lezo wena.  Uyazi kufanele siye kugogo ntambama ayositjela bona kumele sirubele ini nani.  Nangu udade uBanyaziwe akakho.  Solo athi nya ngePitori emberegweni.

Ncema :
Kufanele sirubele imbeji namangqebetjhe.

Dlhamaga:
Uyazazi bona izintwezo zirutjelwa njani?

Ncema:

Kazi ngizazelaphi?  Wona umncamo sizowuthathaphi njekhona?

Dlhamaga:
Uyazi Ncema, isokana lakwaBhorholo soloko ngalithembisa ngazikhambela ngaziyela ekhethemkhulu.

3.2.1 Akhe uveze ubunini obuhlangana noNcema noDlhamaga.

3.2.2 Ngiziphi izinto EZIMBILI ezitshwenya uNcema?

3.2.3 Ipha amazinyo wabantazana ABABILI bangekosini abaya kwaNtuli

3.2.4 Bebayokwenzani kwaNtuli?

(2)

(2)

(2)

(2)

3.2.5 Ngubani izinyo lakadadwabo lakaDlhamaga?  Ukuphi wenzani lapho?

3.2.6 Yini imbeji namangqebetjhe begodu yini imisebenzi yawo.

3.2.7 Ipha izinyo nesibongo lesokana lakaDlhamanga.

3.2.8 Ngombono wakho bekufanele uNcema enzeni ngomlayezo owathulwa bantazana bekosini kwaMabhena na?  Coca, uveze ngemitjho emihlanu
3.2.9  Coca, uveze ngokuvezwa kwabalingisi abalandelako kilomdlalo:

(a) uNcema,

(b) uMadzela

(c) ikosi uMabhena.

3.2.10
Uthini ngokufaneleka kwesihloko salomdlalo na?  Veza ngemitjho emine
ISIGABA C

Kilesisigaba kufuze uphendule umbuzo munye tere.

UMBUZO 4

IINKONDLO
ITSENGO 5 – M.S. Ntuli
4.1
Tsenga ikondlo elandelako ngokuzeleko
(3)

(4)

(2)

(5)

(9)

(4)

Nawe Sokapho
Uyikesi evuthako,

Ehlonywe entabeni

Ekhanyisela bakwethu,

Uvuthiswa mafuthakazi.

Kude neduze,


5

Bakulalamela ukhona,

Bararekile urarulule,

Kuthabe idzinyani.

UMbuduma noMabhoko

10

Emahlathini anzima,

Emthunzini opholileko

Uvulwa ngegawulo.

Lona leli

Olibonako esibayeni,


15

Okugawulwa esikgweni

Lomhlambi kazelusile.

Okhumbula eduze

Kubhudange isikhothamukhwa,

Kuhlengezele amakhosi

20

Akhumbula kude.

Kuvunulwe bekhethu, awa!

Sengathi kuyaliwa,

Sekuvele nesiba,

Kuphunywe emtlhagweni, baba!

25

Singene emregweni

Omkhulu njengentaba,

Sizuma iinyamazana,

Sidlulele ngaphetjheya.

[35]

Nanyana

4.2
Funda ikondlo elandelako bese uphendula imibuzo elandelako:


Nithi ngibo laba na?

Laba abangahloniphi iingazi,

Laba abatjhisela abanye,

Laba ababina ikesi yesitjhaba,

Laba abaziinini zeendakamizwa,

Laba abakha ngeqephe,

Laba abathatha ngezwani,

Laba ababhudungela ikunzi.

Nithi ngibo laba na?

Abarholi bakusasa,

Abazosirhola ngendlela yeqiniso

Abazosirholela ekukhanyeni

Awa, angazi

Sizayisenga ingazala.
3

6

9

12

4.2.1 Ipha isihloko nomtloli walekondlo.

4.2.2 Ngabe imbongi inqophise kibobani nayithi laba.

4.2.3 Yini ikesi yesitjhaba?

4.2.4 Kutjho ukuthini lokhu:

a) ababina ikesi yesitjhaba

b) abaziinini zeendakamizwa

c) abakha ngeqephe

d) ababhudungela ikunzi

e) abathatha ngezwani

f) sizayisenga ingazala

4.2.5 Ikhuluma ngani ikondlo le.  Veza lokhu ngemitjho emihlanu.
4.2.6 Veza, ucoce ngommoya walekondlo ngemitjho engeqi kwemihlanu.

INANI LOKE LAMAMAKSI:
(2)

(2)

(2)

(2)

(2)

(2)

(2)

(2)

(2)

(10)

(7)

